
Eitt serligt  eftirlitsátak 
hjá TAKS vísir, at tvær 
milliónir krónur eru 
útgoldnar ov nógv í 
rentustuðli seinastu 
árini. Eftir at lógin 
um rentustuðul bleiv 
broytt í 2009, hevur 
TAKS skrásett øll matr­

ikul nummar, sum eru 
knýtt at sethúsalánum.  
Síðan hevur TAKS vent 
sær til allar borgarar, 
ið fáa rentustuðul, fyri 
at váttað, hvat lánini 
verða brúkt til.

Úrslitið av okkara 
eftirlitsarbeiði vísir, at 
góðar tvær milliónir 
krónur skulu krevjast  
inn aftur. Rentustuðul­
in av hesum lánum er 
somuleiðis steðgaður. 
Sostatt sparir lands­
kassin uttan iva fleiri 
milliónir í rentustuðli 
komandi árini, sum 
annars hevði verið 
útgoldin av órøttum, 
sigur Eyðun Mørkøre, 
stjóri á TAKS.

Tað eru ymiskar or­
søkir til, at ov nógvur 
rentustuðul varð út­
goldin. Í ávísum før­
um er rentustuðulin 
steðgaður, tí umsøkj­
arin ikki hevur svarað 
eftir tríggjar áheitan­
ir frá TAKS ella hevur 
fingið rentustuðul fyri 
meira enn ein bústað. Í 
øðrum førum er vant­
andi samsvar millum 
lántakara og sethúsa­
eigara.

Hetta er eydnast so mikið 
væl, at frá at hava eina frí­
hædd upp á 3,0 metrar, er 
hæddin nú  3,5 metrar, har 
hon er lægst. Tað hevur bøtt 
munandi um flutningstørvin 
til og úr Hvalba. 

Møguleikarnir fyri flutn­

ingi hjá vinnulívinum í 
Hvalba eru munandi batnað­
ir, eftir at tað er eydnast fólki 
hjá Landsverki at hækka 
fríhæddina í Hvalbiartunli­
num við tilsamans hálvum 
metri. 

Upprunaliga var hæddin 

umleið 3,0 metrar. Síðani 
eydnaðist tað at skróta so 
mikið nógv av gróti undan 
loftinum, at komið varð upp 
í 3,3 metra hædd. Eftir eitt 
skrótingarumfar afturat, er 
lægsti avstandurin millum 
vegbreytina og tunnilsloft­

ið nú 3,5 metrar. 
Landsverk fegnast um, 

at tað nú ber til at koma 
ígjøgnum við størri akførum 
og bingjum, sum vinnulívið 
í Hvalba hevur eftirlýst. Við 
einum serakfari, har til ber 
at lækka vognin, letur tað nú 

seg gera at koyra ígjøgnum 
við bingjum í tí vanligastu og 
mest nýttu støddini. 

Tað hevur tilsamans kost­
að umleið tvær míó. krónur 
at hækka Hvalbiartunnilin.

Á myndini síggjast f.v. 
Sigrid Arge, leiðari á 

Tannlæknastovuni, Halldis 
á Grønastøð, sertannlækni í 
ortodonti, Heðin Mortensen, 

borgarstjóri, og Jóan Petur 
Hentze, trivnaðarstjóri

Loftið í Hvalbiar­
tunlinum hækkað 

Sertannlækni í ortodonti settur 

Ov nógv­
ur rentu­
stuðul 
útgoldin

Fyrilestur um Brúdleypið 
hjá Arnolfini í Klaksví

FERSLUÁBÓT 
Landsverk hevur 
í eina tíð arbeitt 
við at hækka 
um hæddina í 
Hvalbiartunli­
num, so møgu­
leiki er at koyra 
ígjøgnum við 
hægri akførum 
og størri bingjum

Kommunan hevur sambært 
lóg ábyrgd at veita børnum 
viðgerð av tannsjúkum og 
tannjavning. Nógvu sein­
astu árini hevur kommun­
an havt tænastusáttmála 
við Bergtóru Hanusardóttir 
um hesar uppgávur.

Nú kemur kommunan 
sjálv at standa fyri hesum. 
Umleið ein triðingur av 
hvørjum árgangi hevur tørv 
á sertannlæknaviðgerð. 

Tá Skúlin við Løgmanna­
breyt varð bygdur, vórðu 

stór og góð høli sett av til 
tannlæknastovu, og ætlanin 
er nú at innrætta sertann­
læknastovu við nýggjari og 
framkomnari útgerð.

Halldis á Grønastøð byrj­
aði í starvinum í dag.

Leygardagin 19. mai kl. 15 heldur Nils 
Ohrt, savnsleiðari, fyrilestur í ateli­
erinum hjá Edward Fuglø, Jústabrekku 
2 í Klaksvík

Fyrilesturin er partur av røðini 
Meistaraverk í heimslistini. Hesa 
ferð fer Nils Ohrt at greiða frá kenda 
málninginum Brúdleypið hjá Arnolfini 

eftir Jan van Eyck frá 1434.
– Kaffi verður at fáa, og øll eru 

hjartaliga væl komin, heilsa tey av 
Listasavni Føroya.

tannrøkt Halldis á Grønastøð 
er fyrsti sertannlækni í ortodonti, 
sum Tórshavnar kommuna set­
ir í starv á Tannlæknastovuni


